
ЫЛТӐН ХУРӐН 

 

Ылтӑн хурӑн, ылтӑн, ылтӑн хурӑн – 

Симӗс хыр та чӑрӑш хушшинче. 

Мана эс те ҫапла хаклӑн курӑн 

Кер ҫитсессӗн шухӑш хӳшшинчен. 

 

Мӗншӗн ылтӑн хурӑн авкаланчӗ? 

Мӗншӗн сапаларӗ ылтӑнне? 

Хӑйне курчӗ те шывра – хурланчӗ, 

Аса илчӗ ешӗл илемне. 

 

Ҫурхи хурӑн ешӗл, ешӗл пурҫӑн. 

Ҫурхи хурӑн илӗртет куҫа. 

Шухӑшсӑр этем иртсе пыруҫӑн 

Темшӗн ешӗл турата хуҫать. 

 

Анчах эпӗ хурӑн маар, – хӗрарӑм, 

Чӗрере упратӑп ӗмӗте. 

Эс савмасӑр хуҫасран хӑрарӑм. 

Ӗмӗтӗм ман юлчӗ ӗмӗрте… 

 

Ылтӑн хурӑн, ылтӑн, ылтӑн хурӑн –  

Симӗс хыр та чӑрӑш хушшинче. 

Мана эс те ҫапла хаклӑн курӑн 

Кӗр ҫитсессӗн шухӑш хӳшшинчен. 

